* Gaiekin loturiko ipuina

Ipuin horiek apaleko bigarren liburuan jasota daude eta unitate bakoitzean inprentako letra xehez idatzitako ipuin bat eskaintzen da.

Orrialde bakoitzean dagoen testua luze samarra izan daiteke zenbait ikasleentzat. Horien kasuan hurrengo jarduerara jotzea hobesten da.

Jarduera honen helburua irakur zaletasuna bultzatzea da. Horretarako, hainbat orrialdetako ipuinak eskaintzen dira eta ikasleek hiru aukera dituzte:

1. Ipuinen irakurketa entzutea; irakurleak irakurri ahala, horri dagokion esaldi zatia gorriz agertzen da. Horretarako, ikasleek botoi berdea sakatu behar dute.

2. Ikasleek ipuina irakurtzea.

3. Irakurketaren irarketa egitea. Horretarako, eskuineko botoi gorria sakatu beha da.

4. Egin den grabaketa entzutea, behealdean dagoen eskuineko botoi berdea sakatu eta gero.

Jarduera horrek, hiru orrialdetan zerbait grabatuz, eskailera maila bat lortzeko aukera eskaintzen du, 

	METODOLOGIA AHOLKUAK

	Taldekatzea:

· Talde osoa.

· Bikoteka. Hau da hobesten den talde mota.

	Noiz:

· Talde osoarekin ikasle guztiek ipuinaren irakurketa entzutea eta ulermena lantzea komeni dela uste denean.

· Irakasleak egoki deritzanean.

	Espazioa:

· Infogela.

	Ikasleen parte hartzea 

· Liburutegiko bigarren liburua hartzea.

· Irakurlearen irakurketa entzutea eta ikustea.

· Bikoteak txandakatuz, ipuinaren irakurketa eta irarketa egitea.

· Egin den irarketa entzutea.

· Sotora joan eta eskailera maila lortu dela ziurtatzea.

	Irakaslearen eginkizuna

· Ikasleei eginkizuna zehaztea eta burutzen ari direla kontrolatzea; behar izanez gero, laguntza ematea. ori ikasleen irakur maila kontuan izanik egin behar da.

· Jarduera horren helburua irakurketa lantzea da; beraz, garrantzizkoa da ikasleek testuak dioena grabatzen dutela kontrolatzea. Edozer gauza grabatuz eskailera maila lortzen dutela ohartzen direnean, ikasleek errezenera jotzeko joera hartzen dute.

· Bikoteek eskailera maila lortu dutela egiaztatzea.




* Gaiekin loturiko ipuin laburra

Ipuin horiek apaleko laugarren liburuan jasota daude eta unitate bakoitzean inprentako letra larriz idatzitako ipuin luzearen bertsio laburra eskaintzen da.

Gaiarekin lotutako bertsio labur hori irakurketa prozesuaren hastapenetan (dekodifikatzeko letra handia eta testu masa txikia) dauden ikasleentzat pentsatuta dago.

Jarduera horren helburua, aurrekoaren bera da: irakur zaletasuna bultzatzea. Horretarako, bertsio luzean eskaintzen diren lan aukerak daude.

Jarduera horrek ere eskailera maila bat lortzeko aukera eskaintzen du. Maila lortzeko hiru orrialdeetan zerbait grabatu behar da.

	METODOLOGIA AHOLKUAK

	Taldekatzea:

· Bikoteka. Hau da hobesten den talde mota.

	Noiz:

· Irakasleak egokia deritzanean.

	Espazioa:

· Infogela.

	Ikasleen parte hartzea:

· Irakaslearen esana jarraituz, liburutegiko laugarren liburua hartzea.

· Irakurlearen irakurketa entzutea eta ikustea.

· Bikoteak, txandakatuz, ipuinaren irakurketa eta grabaketa egitea.

· Bikoteak eginiko irakurketa entzutea.

· Sotora joan eta eskailera maila lortu dutela ziurtatu.

	Irakaslearen eginkizuna

· Ikasleei eginkizuna zehaztea eta burutzen ari direla kontrolatzea; behar izanez gero, laguntza eman. Hori ikasleen irakur maila kontuan hartuta egin behar da.

· Jarduera horren helburua irakurketa lantzea da; beraz, garrantzizkoa da ikasleek testuak dioena grabatzen dutela kontrolatzea. Edozer gauza grabatuz eskailera maila lortzen dutela ohartzen direnean, ikasleek errezenera jotzeko joera hartzen dute.

· Bikoteek eskailera maila lortu dutela egiaztatzea.




